
GOUVÈNÈ CUOMO MANDE POU MTA KOMANSE PLANIFYE POU YON POSIB 

ARÈ NAN YON MANNYÈ ODONE TOUT SEVIS MTA ANVAN SIKLON SANDY RIVE 

Desizyon Final pou Konnen si pou Sèvis Kanpe ap Pran Dimanch 
 

Sobwe, Bis ak tren banlye Pral Prepare pou Kanpe Sèvis Dimanch Swa pou Pwoteje Kliyan, 

Anplwaye ak Ekipman 
 

Preparatif Eta Kontinye pou Depatman Lasante 
 

Gouvènè Andrew M. Cuomo bay Metropolitan Transportation Authority (MTA) lod jodi aa pou 

komanse planfiye pou kanpe nan yon mannyè odone tout sèvis sobwe, bis ak tren banlye, si 

siklon Sandy kontinye menase rejyon metwopoliten Vil New York la. Anplis, Gouvènè a te 

kontinye sipèvize peparatif eta a pou siklon la,n tankou aksyon Depatman Sante Eta a (DHO) 

pran.  

 

Department of State Operations Howard Glaser, Komisyonè DOH Dr. Nirav Shah, Prezidan 

MTA Joseph Lhota, ak Direktè Egzekitif PANYNJ Pat Foye bay yon mizajou sou preparatif yo 

nan Biwo Gouvènè a nan Vil New York jodi a.  

 

Yon desizyon final pou konnen si sèvis ap kanpe ap pran dimanch, men MTA a dwe komanse 

prepare imedyatman pou yon posib arè pou pwoteje kliyan, anplwaye ak ekipman li yo.  

 

Si gen yon desizyon pou kanpe sèvis dimanch, sobwe ak bis nan Vil New York City ap komanse 

yon arè sèvis nan yon mannyè odone a 7 è diswa Dimanch. Metro-North Railroad ak Long Island 

Rail Road la ap kanpe a 7 è diswa dimanch. Kèk liy ka curtailed pandan plizyè èdtan anvan tout 

sèvis kanpe, men pèsonn pap kapab konte sou sèvis MTA apre  7 è diswa. dimanch.  

 

Tout kliyan kap kite Jets game nan New Jersey dimanch apremidi ap akomode anvan sèvis 

kanpe. Sepandan, spesyal atravè tren ki soti New Haven rive  Meadowlands la anile.  

 

“Mwen bay MTA lod pou mete Plan Siklon li a an aksyon pou ede Nouyokè pare pou siklon lan 

epi pwoteje aktif enpotan sistèm transpo rejyon an,” te deklare Gouvènè Cuomo. “Nouyokè 

bezwen pran aksyon kounye a pou pwoteje tèt yo, epitou pandan sistèm transpo a ap prepare l 

pou petèt kanpe sèvis, pèsonn pa dwe rete tann jisko dènye moman pou prepare yo.”  

 

Plan Siklon MTA a konsevwa pou sekirize ekipman ak pwoteje anplwaye anvan van 39 mil a lè 

soutni danjere oubyen pi rapid ak tanpèt vyolan 4 rive 8 pye rive nan zonn lan. Pwosesis la dwe 

komanse plizyè èdtan anvan tanpèt la rive, paske plizyè wagon, machin ak bis sobwe dwe 

sispann travay epi pake yon kote an sekirite. 

 

“Kanpe pi gwo sistèm transpo nan Amerik Dino se yon efo monimantal, epi li enperatif pou nou 

komanse pwosesis la anvan nou pran yon desizyon final, epi anvan Siklon Sandy frape nou,” te 

deklare Prezidan Konsèy ak CEO MTA, Joseph J. Lhota. “Sa vle di tout 8.5 milyon kliyan chak 

jou nou yo bezwen prepare yo pou tanpèt la epi pare pou yo fini vwayaje a 7 è diswa dimanch.  

 

Anvan tout desizyon sou kanpe sèvis, MTA pral swiv Plan Siklon ak deplasman wagon, 

lokomotiv, machin ak bis sobwe nan zonn ba yo pou mete yo nan tèren ki pi wo;  ak preparasyon 

ekip rekonstriksyon ak netwayaj zonn drenaj; ak deplwaman sak sab ak lot materyèl pwoteksyon 

nan antre tinèl, antre stasyon ak lot kote vilnerab fasa inondasyon. Mezi prevantiv sa yo anvan 

tanpèt la frape nou an plen, pral ede nan efo rekonstriksyon MTA apre pasaj tanpèt la. 

 

Sobwe ak stasyon tren MTA pa chwazi kom abri epi ap fèmen nan ka sèvis yo kanpe. Sila yo ki 

bezwen asistans dirije vè abri ki chwazi pa two lwen. 

 

Sèvis ap reprann apre tanpèt la sèlman si pa gen danje pou fè sa, apre enspeksyon apwofondi tout 

ekipman ak vwa.  Pa gen orè ki etabli pou repriz sèvis. Kliyan ak laprès dwe verifye sit entènèt 

mta.info ouben rele 511 pou jwenn dènye enfomasyon sou sèvis. 

 

Wap jwenn detay chak plan sispansyon ajans pi ba. 

 

New York City Transit 
 

Si gen yon desizyon pou kanpe sèvis, tout sèvis sobwe ak bis Vil New York ap bezwen kanpe 

bonè lendi maten pou pèmèt ekip sekirize stasyon, vwa ak tinèl anvan van soutni 39 mil alè ou 

plis yo komanse. 

 

Sou sistèm sobwe a, kote arè sèvis nan yon mannyè odone pran uit èdtan, sèvis ka komanse 

curtailed apre 7 è diswa. dimanch. Pandanke kèk tren ka kontinye woule pandan plizyè èdtan 

adisyonèl, ka pa gen garanti pou okenn sèvis sobwe lè sa, kidonk tout kliyan ki depann de sobwe 

pral gen pou planifye fini vwayaj yo a 7 è diswa. dimanch. 

 

Sistèm bis la mande sis èdtan pou yon arè odone sèvis la, kidonk bis ap kapab rete sou wout 

nomal yo jiska de zèdtan apre 7 è diswa dimanch. Pap gen garanti pou okenn sèvis otobis apre lè 

sa. 

 

MTA a ap bay sèvis nomal jiska lè sa yo, ak ase kapasite pou pèmèt kliyan kite zonn vilnerab epi 

rive nan destinasyon ki pa gen danje anvan sèvis kanpe. Sila yo kap itilize MTA a pou evakye ap 

otorize mennen bèt. Chyen dwe mare, si posib, ak bouch yo mizle. Chat dwe rete nan bwat 

 

Stasyon sobwe nan kote ki ka inonde tankou anba Manhattan ap evakye epi sekirize. Yo dwe 

retire konpozan nivo vwa enpotan nan tinèl anba rivyè pou pa kite yo sibi efè kowozif dlo sale si 

yo desann. Travayè dwe sekirize tout stasyon ki wo yo kont van kap fè dega. 

 

Pap gen Vwayaj Access-A-Ride ki pwograme apre 12 zè (midi). dimanch. Kliyan pral kapap fè 

orè vwayaj yo jis lè sa.  

 

Chemennfè Metro-North: 
 

Si desizyon pran pou kanpe sèvis, Chemennfè Metro-North ap dènye tren li a 7 è di swa. 

dimanch pou prepare arive gwo van ak gwo lapli. Kliyan yo pa dwe rete nan dènye tren yo lè yap 

planifye vwayaj yo. 

 

Grand Central Terminal, ak tout magazen ak restoran li yo, ak tout bilding stasyon Metro-North 

preriferik ap fèmen pandan arè sèvis la. Nan kad preparatif yo, ekipman tren ap deplase soti nan 

kote  ba yo ki ka inonde, tankou lakou Highbridge ak Mott Haven yo nan Bronx la.  

 

Pandan tanpèt la ap pwoche, Metro-North sekirize enfrastrikti li yo ak deplasman kamyon 

demenajman ak ekipman tankou backo, gri ak bulldozè, pou mete yo kote ki pi wo.  

 

Paking ki konn inonde, tankou sa ki nan White Plains ak Beacon, ap barikade. Sèvis koneksyon 

ferry nan Beacon ak Ossining ap kanpe. Hudson RailLink ki desèvi Spuyten Duyvil ak Riverdale 

ap kanpe. 

 

Metro-North mande anpil anplwaye pou abrite pandan tanpèt la nan yon lokal Metro-North, 

konsa yo ka disponib imedyatman pou komanse travay rekonstriksyon lè gwo siklon lan finn 

pase. 

 

Chemennfè Long Island: 
 

Si desizyon pran pou kanpe sèvis, Chemennfè Metro-North ap gen dènye tren li a 7 è d swa. 

dimanch. Sèvis ap kanpe pi bonè nan kèk pati periferik sistèm lan paske ekip ap nesesè pou 

sekirize oubyen retire 690 baryè nan 295 pasaj ray atravè Long Island pou anpeche van koze plis 

domaj. Kliyan ankouraje pou pa rete nan dènye tren yo lè yap planifye vwayaj yo. 

 

Pwosesis sa pran apepre 12 èdtan epi dwe fini anvan van soutni 39 mil alè oubyen plis ki previ 

yo. Ekip ta komanse retire baryè nan lès Ronkonkoma sou Main Line ki mennen Greenport, kote 

sèvis weekend pa disponib nan epok sa nan ane a. Anplis, baryè pasaj ap komanse retire sou 

Montauk Branch la nan lès Speonk apati dimanch maten, kidonk sèvis tren ap ranplase ak bis 

apati 9 è dimaten dimanch jiskaske sèvis la kanpe nèt a 7 è diswa..  

 

Abitan, pyeton ak chofè nan Long Island dwe konnen gen yon tyè ray ki rete elektrifye menm 

pandan yon sispansyon sèvis epi epkipman tren ka operasyonèl.  Tanpri aji nan yon fason ki pa 

danjere sou ak ozalantou vwa yo. 

 

Pou restore sèvis, ekipman ak ekip tren dwe repozisyone yo, tout baryè pasaj reenstale epi teste 

konplètman epi kouran nan tout baryè pasaj restore. Anplis, tout debri, tankou pye bwa ki tonbe, 

dwe retire sou vwa yo epi enskpekte korèkteman. 

 

Preparatif Depatman Sante Eta a  

Sou baz dènye modèl meteyolojik yo, pi gwo risk pou rejyon metwopoliten vil New York la ak 

pou tout eta a, akoz lapli ak gwo van, se pral pann elektrisite pwolonje. Pann pwolonje sa yo ka 

dire omwen 48-72 èdtan depi Dimanch swa. Sa ka koze tou inondasyon, ki se yon gwo 

enkyetitid. 

 

Nan tout eta a, Depatman Sante a pibliye konsèy jeneral pou tout sant sante yo, tankou lopital, 

mezon pou pran swen, ak sant swen sante pou granmoun, pou prepare yo pou pann elektrisite 

pwolonje ak pou tyeke jeneratris, nivo gaz, manje ak dlo, elatrye.  Sant Sante yo dwe konsantre 

sou planifikasyon pou pasyan ki depann de ekipman elektrik tankou vantilatè, dialyz, bonbonn 

oksijenn, elatriye. Enstalasyon pou dyaliz nan tout eta a dwe wè pou yo rete ouvri Dimanch epi 

dialyze plis pasyan posib ki gen randevou pou dyaliz lendi rive mèkredi. Sant yo dwe rapote 

pann kouran bay Sant Operasyon Ijans lokal Konte/NYC yo ak bay DOH. Sant ki bezwen èd 

akoz pann kouran pwolonje dwe fè demann atravè EOC lokal yo ki pral apre mande èd leta si sa 

nesesè. 

 

Nan eta metwopoliten Vil New York la, ak fèmti MTA a ki previ pou 7 è diswa dimanch, DOH 

te mande tout mezon pou granmoun ak mezon pou swen sante yo ogmnante pèsonèl yo a 150% 

orè nomal a 5 è diswa dimanch. Anplwaye dwe prepare yo pou rete 48-72 èdtan. Fos 

Entèvansyon State Human Services la ap reponn yon demann pou 700 volontè pou deplwaman 

anvan pasaj epi pou 2.500 pou deplwaman apre pasaj, pou founi yon pèsonèl nan abri. 

 

DOH te chwazi yon “Slosh Zone” ki gen ladann Zonn A, Rockaways, noès Queens ak litoral ès 

Bronx la.. Tout mezon pou swen ki nan zonn sa yo dwe deplase  pasyan ki depann de vantilatè 

nan enstalasyon ki andeyo Slosh Zone lan apati 5 è diswa dimanch. Aktyèlman anbilans nan 

stasyon yo, y ap tann enstriksyon pou sipote mouvman pasyan ki sou vantilasyon.  

 

DOH an kontak pèmanan ak lopital, mezon pou swen sante ak sant swen pou granmoun nan 

Slosh Zones, komisyonè sante konte ak direktè sante lokal nan nout eta a. Pèsonèl DOH 

deplwaye tou nan New York City Office of Emergency Management (OEM), Healthcare Facility 

Evacuation Coordination Center (HEC).  

 

Pou jwenn dènye mizajou sou tanpèt la, swiv Gouvènè a sou Twitter epi enskri  nan Storm 

Watch listnou an. Ou ka vizite tou www.governor.ny.gov oubyen konekte ak Gouvènè a sou 

Facebook pou plis enfèmasyon. 

 

Vizite www.dhses.ny.gov/aware-prepare/ pou jwenn konsèy sou sekirite kap soti nan DHSES 

sou kijan pou prepare w. 

